
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 8/2009 – Woensdag 4 Maart 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...

	1Sondag Onder die Kameelboom 

1Geluk, Lig! Doe zo voort! 

1Shadrack Muvabandi – hy het mense aangeraak! 

2Michelle-huis 

2Gebed is... 

3BYBEL-MEDIA – jóú bedieningsvennoot 

3Ons bid vir die wêreld 

4Afrikaanse kerke sê saam oor RSA-verkiesing 

5Giggel 



	Seisoen van Luister het nou sy eie webblad:  www.seisoenvanluister.co.za


	
	Hulle verjaar...

· Netta Meuwesen (KMR Keetmanshoop): Donderdag 5 Maart; 063-222130; khoopkmr@iway.na 

· Ebbie Becker (Windhoek-Wes):  Saterdag 7 Maart; 061-234203; richard@ngwes.com  
Julle sê...

· Ek lees in Vrypos Uitgawe 7, 27 Februarie, die volgende raak: Die veldmuisie kyk verlangend na die vlermuis toe hy verbyvlieg.  “Mamma”, vra hy, “as ek eendag groot is, kan ek ook by die lugmag aansluit?”  Maar: ek vermoed Feldmuis mik selfs hoër as die lugmag! – Marieta.
· Weet nie of jy gesien het dat mens nou by Communitas kan registreer en dan stuur hulle vir jou weekliks ‘n email met die nuutste inligting en verwikkelinge.  Vir my werk dit nogal lekker! (www.communitas.co.za)  –  André



	Neem kennis van nuwe adresse!

	Nadat Jaarboek 2009 verskyn het, het ’n paar kontakbesonderhede verander. Ter wille van die ouens wat graag hulle adresboek op datum wil hou, hier kom dit...

	· Gobabis-gemeente:
	Nuwe epos: ngmoeder@iway.na 
	· Hentiesbaai-gemeente:
	Nuwe epos: ngkhbaai@iway.na 

	· Ds Wessel Oosthuizen:
	Nuwe epos: wesselo@iway.na 
	· Ds Gawie Cloete:
	Nuwe epos: gawiecloete@iway.na 

	· Ds Peet Poggenpoel:
	Nuwe epos: pgpoggenpoel@gmail.com
	· Eros-gemeente:
	Nuwe dominee: ds Ernst Coetzee, 081-387-3114, ernstcoetzee@gmail.com 


Sondag Onder die Kameelboom
  TC "Sondag Onder die Kameelboom" \f C \l "1" 
Die onderwerp van Sondag se program sal eers Donderdagmiddag bepaal word. Clem onderneem om dit daarna so vinnig moontlik vir die gemeentes te sê met die oog op aankondiging Sondag.
Na inhoud 
Geluk, Lig! Doe zo voort! TC "Geluk, Lig! Doe zo voort!" \f C \l "1" 
RNA, die verspreider van LIG, het laat weet dat dié tydskrif vanaf April in nóg 60 ekstra Pick ’n Pay-winkels gelys is vir verkope, berig VrydagNuus verlede week! 

Die baie goeie nuus is dat die Februarie 2009-uitgawe uitstekend verkoop het – 17 033 uit die 22 000 kopieë wat rak toe gestuur is. Dit is ’n 77,42%-verkoopsyfer! Adri-Louise van Reenen, redakteur, noem dit ’n wonderwerk en VrydagNuus wens haar en haar span baie geluk met hierdie besondere sukses!

Feldmuis voeg graag sy piep van gelukwense hierby. Ons is trots op jou en jou span, A3-Louise! 
(-VrydagNuus is die elektroniese nuusbrief van die Weskaap Sinode.)
Na inhoud
Shadrack Muvabandi – hy het mense aangeraak! TC "Shadrack Muvabandi – hy het mense aangeraak!" \f C \l "1" 
· Prof Jan van der Watt - Oorgeneem uit Teo, Nuusbrief  van die Fakulteit Teologie aan UP- www.teo.co.za
Shadrack Muvabandi het September 2008 sy doktorsgraad in Nuwe Testament aan die Universiteit van Pretoria behaal. In die intensiewe eenheid van die Johannesburgse Akademiese hospitaal is sy toga om hom gehang en kon hy sy sertifikaat vashou vir ‘n foto. ‘n Paar dae later is hy in dieselfde bed oorlede, of, “he went to his heavenly home” soos die SMS wat die slegte nuus aangekondig het, gesê het. 

Ek skryf die verhaal soos hy dit vir my oor die jare wat hy by my gestudeer het, stuk-stuk aan my vertel het. Sy storie begin toe hy die sekretaris van die Minister van Finansies van Rwanda was, die Rwanda voor die massamoorde wat die land uitmekaar geskeur het. Dit was juis die genocide wat hom en sy gesin uit Rwanda gedryf het. Dis waar sy eerste storie ook begin. 

Hulle het gevlug... in die rigting van Kenia. Met sy vrou en vier kinders het hulle deur die grensdraad geklim en weerloos langs die pad gaan staan. “Daar kom toe ‘n bakkie aan”, vertel hy, “en ek was bang, want met al die moord wat ek in Rwanda gesien het, was ek nie seker of hierdie vriend of vyand was nie”. Die bakkie stop. ‘n Christen klim uit (hy het my nooit sy naam gesê nie); hy het hom altyd net “a Christian” genoem. Met sy vlugteling-familie agter op die bakkie is hulle na “Christian” se huis toe. Dit was “the best bath I ever had in my life”, vertel hy; en die kos was koninklik, al was dit eenvoudig.

“Christian” het hulle toe gehelp om Nairobi toe te gaan waar ander Christene vir hulle ‘n net van liefde gespan het; ja, selfs die Bybelgenootskap het hierdie keer nie net Bybels uitgedeel nie, maar ook groot stukke liefde. 

En nou spring ons ‘n bietjie met die verhaal. Suid-Afrika is die plek waar hy en sy gesin ‘n nuwe lewe kan gaan maak, die paradys van Afrika, het hulle vir mekaar gesê. Hier geland, was die net van liefde weer daar in die vorm van gemeentes in die suide van Johannesburg. Dr Gideon Kok, van Mondeor gemeente, het Schadrack toe aan my kom voorstel. Schadrack het al basiese teologiese studies agter die rug en wil nou verder gaan. So het ons lang pad saam begin. My naam was “My professor” en syne, “Schadrack, my student”. Deur ‘n meestersgraad en daarna ‘n doktorsgraad program het die storie ontvou wat my lewe diep geraak het.

Om die begroting te laat klop met ‘n vrou en vier kinders, sonder al die nodige papiere om hier te werk, was nie maklik nie en sou ook sy lewe kos. Sy vrou het werk gekry by ‘n SPAR as boekhoudster vir R3000 per maand. Dit het hulle aan die lewe gehou, veral toe drie van sy vier kinders later op Universiteit gehou moes word. Hy het in sy motorhuis ‘n groentewinkeltjie aan die gang gesit. In die aand is al die groente en vrugte weer weggepak sodat ‘n vriend se motor daar kon staan, net vir die paar ekstra rande.

Die ligpunt in hierdie tyd was sy kinders wat presteer het. Sy oudste is aanvaar as mediese student by Wits (en ons weet net die bestes kom daar uit), sy ander kinders het in rekenaars en ekonomie begin studeer en selfs pryse vir die beste studente losgeslaan. Maar vir hulle moes betaal word. Die mediese student het begin om “knit one slip one”, soos die breimense sê, te studeer. Een jaar op universiteit en een jaar agter die toonbank van ‘n winkel om geld vir die studie bymekaar te maak. Maar keer aan hierdie familie was daar nie. Hulle druk deur... maar ten koste van Schadrack se gesondheid. 
( – Volgende week: Schadrack se siekte eis sy tol.) 
Na inhoud
Michelle-huis TC "Michelle-huis" \f C \l "1" 
· Berrie Holtzhausen (berrie.holtzhausen@gmail.com)
	· Wat is Michelle- huis?
	Dit is ‘n huis waarin bejaardes/baie siek mense/gestremdes en terminal siek mense versorg word tot op die punt waar hulle gehospitaliseer moet word of professionele mediese behandeling moet kry.

	· Waar is die huis?
	In Walvisbaai.

	· Wie se projek is dit?
	Walvisbaai-Noord NGK dmv Michelle-barmhartigheidsfonds.

	· Wat is Michelle- barmhartigheidsfonds?
	Meer inligting oor ontstaan en doel van die fonds by die kerkkantoor (064 –203670; E-pos ngnoord@iway.na;  berrie.holtzhausen@gmail.com.)

	· Is die huis al in bedryf?
	Beplande datum – 1 Mei 2009.

	· Sal daar 24 uur versorging wees?
	Ja.

	· Hoeveel pasiente sal daar gehuisves kan word? 
	Tussen 5 en 7.

	· Wat sal die kostes wees?
	Kontak 064 –203670 E-pos ngnoord@iway.na of berrie.holtzhausen@gmail.com.  


Na inhoud
Gebed is... TC "Gebed is..." \f C \l "1" 
“Vir twee dae het omtrent 230 mense daagliks geluister oor verskillende invalshoeke en getuienisse oor gebed. Ons het ons verkneukel in die teenwoordigheid van die Here in ons lewe! Die Here het verskeie sprekers gebruik om konferensiegangers verskillende dimensies van gebed en spiritualiteit te gee.”

Só berig  Communitas se webblad oor ’n geseënde konferensie oor Gebed en Spiritualiteit wat verlede maand in die Kaap gehou is. (Blaai gerus na www.communitas.co.za/gebed/ vir meer besonderhede.)

André Theron (Pionierspark) was ook daar, en hy het ’n uitgebreide bronnelys tot Feldmuis se beskikking gestel vir diegene wat meer wil lees oor gebed. “Hierdie is baie handige en aktuele ‘gereedskap’ wat in 2009 tot kollegas en lidmate se beskikkking is as dit kom by Gebed,” vertel André.


Hierdie week vertel Feldmuis van ’n klompie webblaaie wat inligting bevat:

	· Reformed spirituality: www.reformedspirituality.com/
	· Pray as you go: www.pray-as-you-go.org/

	· Ou Boeke: www.sacred-texts.com
	· Contemplative Outreach International: www.contemplativeoutreach.org

	· Reformed prayers: www.reformedworship.com/euch.htm
	· Aloe Christian Foundation: www.aloe.org.za

	· Lectio Divina: www.osb.org/lectio
	· Celtic spirituality: www.orthodoxinfo.com/general/celtic.aspx

	· Iona Community: www.iona.org.uk
	· Jerigo Mure: www.jwipn.com

	· Pray the Psalm daily: www.bluecloud.org/psalms.html
	· Sentrum vir Spiritualiteit: www.christianspirit.co.za


(– Volgende week: boeke wat beskikbaar is.)
Na inhoud
BYBEL-MEDIA – jóú bedieningsvennoot TC "BYBEL-MEDIA – jóú bedieningsvennoot" \f C \l "1" 
· Hans Steyn: Hoof: Bemarking en Fondswerwing – hans@bmedia.co.za  

Akkerpret in Bybelpark (DVD 2) kook!

Ma en Pa, hier’s vet pret vir die jongspan. Akkerpret in Bybelpark is ’n prettige poppeteater om die jongspan te help om God lief te hê. ’n Spannetjie pop-karakters vertolk die rolle in agt stories. Die stories het name soos “Boelie kom sy moses teë”, “Frikkie en Frederik verdwyn”, “Die vriendelike skelm” en “Die selfoontjie”. Dit klink na episodes uit ’n kind se lewe, maar dit bevat belangrike lesse oor kwessies soos vergelding, beskerming, veiligheid by God, standvastigheid en eerbaarheid.

Tussen die stories deur ontdek kykers ’n God van liefde, genade en respek vir die self en ander. ’n Toonkrul-lekker klankbaan vergesel die DVD. Die kleinspan kan op die maat van agt nuwe liedjies saamsing. Hulle is:

	· Die boelie-liedjie
	· Die rots-liedjie

	· Mure, heinings en drade
	· Die beste plek

	· Die vlug-liedjie
	· Onder sy vlerk

	· Die wegkruipplek
	· Reg en verkeerd


Die DVD is die opvolg op die treffer Akkerpret in Bybelpark (DVD 1). Dieselfde geliefde pop-karakters tree in beide DVD’s op. Die DVD duur 90 minute en is geskik vir kinders 3-8. Oo ja, Ma en Pa sal dit ook geniet!

Teen R124,95 by Bybel-Media. Skakel dadelik 00 27 21 873 0822 en bestel.

Lees in Kerkbode van 6 Maart 2009:

· Nuwe verdagmakery teen NG teoloë – Die man wat twee jaar gelede ’n herrie in die NG Kerk veroorsaak het met ’n omstrede DVD waarin verskeie vooraan- staande teoloë van die NG Kerk van dwaalleer beskuldig is, mnr Sarel van der Merwe, is terug met ’n nuwe arsenaal aantygings en verdagmakery teen die kerk. Dié slag span hy sy net veel wyer.

· NG leiers pols politieke partye oor verkiesing – Die NG Kerk se leierskap gaan in die aanloop tot die algemene verkiesing op 22 April met al die grootste politieke partye in die land samesprekings voer om sodoende sinvolle leiding aan sy lidmate te kan gee.

· “Verdra mekaar,” pleit gelowiges én ongelowiges – Verdraagsaamheid tussen gelowiges en ongelowiges en erkenning van mekaar se standpunte sonder prysgawe van beginsels behoort ’n groter prioriteit vir die samelewing te wees.

· Wat is die “Emerging Church”?

· Roerende TV-reeks wil gemeenskappe genees – Danksy die Heartlines-beweging sal ’n televisiereeks genaamd Hopeville Suid-Afrikaners se verbeelding in Maart en April aangryp. En hulle aanspoor om verandering teweeg te bring deur goed te doen.

· ADGO: Nuwe tendense en uitdagings vir gemeentes.

· ADD: Malawi-vroue word met evangelie bemagtig.

Inligting, Navrae en Diensverskaffing

· Skakel 00 27 21 873 0822
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
Botswana Ons buurland ten ooste wat 581,730 vk. km. beslaan. Bevolking 1,622 million (2000), 83 etniese groepe, oorheersend Tswanas (70%). 26 verskillende tale word in die land gepraat waarvan daar in 3 ‘n Bybelvertaling is, nog 1 het die NT en in 2 is daar Skrifgedeeltes beskikbaar. Sedert onafhanklikheid as Britse protektoraat in 1966, het die ekonomie vinnig gegroei onder ‘n stabiele veelparty demokrasie. Blootgestel aan gereelde droogtes in 'n meesal semi-woestyn Khalahari sisteem wat 80% van die land beslaan, is die ekonomie nogtans swaar geskoei op boerdery, veral vleisproduksie. Ryk aan diamante en een van die grootste produsente ter wêreld - dit is die grootste verdiener van buitelandse valuta. ‘n Goed gevestigde toerisme bedryf vul die inkomste aan. Korrupsie word beveg en dra by tot ‘n stabiele geldeenheid. Die San word as derdeklas burgers hanteer en gaan gebuk onder diskriminasie, arbitrêre verskuiwings en ‘n konstante erodering van hul tradisionele leefstyl. Die houdings is nou aan die verander, mede agv buitelandse druk. Godsdiensvryheid is gewaarborg en die staat het Bybelonderrig in skole ingestel. Tradisionele gelowe: 31.86%; Baha'i: 0.7%; Muslim: 0,2%; Christene: 66.86%, groeikoers: 4,3%

Loof die Here vir: 1. Openheid by die regering jeens die Christelike geloof wat bygedra het tot die verbreiding van die evangelie. 2. ‘n Sterk ekonomie wat stabiliteit help vestig het en verseker en die verbreiding van die evangelie bevorder. 3 Die afgelope 20 jaar is gekenmerk deur vooruitgang in die evangelisasie en bereiking van mense vir Christus. 4 Die suksesse in bereiking van die voorheen onbereikte mensegroepe wat aktief geteiken was en waarin daar groot vordering is op die oomblik.

Tree in vir: 1. Minderheidgroepe wat is swak omstandighede sukkel om voort te bestaan - veral die San mense. Die Naro boesmans was ‘n onbereikte groep en word nou al meer ingetrek by die evangelie, mede agv ‘n holistiese benadering, bid vir Gawie Joubert van Xanagas en die Reformed Church of Botswana wat groot werk in die verband doen. 2. Armoede onder die landelike bevolking is verbreid - tree in vir die ontwikkelingswerk wat veral deur sendelinge aangevoor word. 3. Hoewel die Tswana die eerste Bantoe mensegroep in Afrika was om te reageer op die evangelie - talle het in die 19e eeu onder die London Missions Society tot bekering gekom - is nominalisme ‘n groot probleem. Meeste leef immoreel en dronkenskap is algemeen, wat gesinslewe ondergrawe. In sommige areas is meer as 90% kinders buite-egtelik. Bid vir morele herstel. 4 Vigs is ‘n pandemie agv promiskuïteit en 30-35% is geïnfekteer. Teen 1999 was daar 60,000 Vigswesies; 64% van sterftes onder kinders jonger as 5 in 2000 was vanweë Vigs; 50% van universiteitstudente is HIV+ en die dodetal styg aanhoudend. Die gemeenskapslewe en die ekonomie word  hierdeur bedreig. Bid vir organisasies soos BOCAIP, die kerk se respons op HIV/Vigs, wat opleiding gee oor die oordrag van Vigs; morele waardes en onthouding as enigste antwoord propageer as teenvoeter vir Vigs en versorgingsprogramme ontwikkel om om te sien na die wat siek raak. Gemeentes gee baie aandag aan die bediening van mense wat agterbly na Vigs sterftes. Bid vir veranderde waardes en gewoontes. 5. Kleiner evangeliese en Pinkstergroepe groei. Bid vir herlewing - die groter denominasies gaan gebuk onder nominalisme en agteruitgang, bid vir ‘n her-evangelisasie van die nasie. 5 Visie onder gelowiges vir die bereiking van die land is deur die 1997 GCOWE konferensie in Pretoria bevorder en die resultate is steeds sigbaar. Samewerking tussen kerke is bevorder en bekroon met suksesse, veral onder die jeug. Bid vir die netwerk en dat die leiers geseën sal word met wysheid em geesvervulde leierskap en dat dit ‘n impak sal hê op die nasie. 6 Afrika kerke het vermenigvuldig, daar is tans 150 sulke groepe, met die klem op ‘n genesingsbediening aan Vigs pasiënte, wat dikwels aanleiding gee tot sinkretistiese praktyke. Bid vir die kerke en dat die Gees deur die Skrif hulle al meer sal bepaal en vorm. 
Na inhoud 

Afrikaanse kerke sê saam oor RSA-verkiesing TC "Afrikaanse kerke sê saam oor verkiesing" \f C \l "1" 
· Prof Theuns Dreyer (Nederduitsch Hervormde Kerk van Afrika), Dr Neels Smit (Gereformeerde Kerke in Suider-Afrika), Prof Piet Strauss (Nederduitse Gereformeerde Kerk).

Die drie Afrikaanse kerke nl die Gereformeerde Kerke in Suider-Afrika, die Nederduitsch Hervormde Kerk van Afrika en die Nederduitse Gereformeerde Kerk beskou dit as hulle profetiese roeping om etiese kwessies in die Suid-Afrikaanse samelewing aan te spreek. Die kerke wil, met die oog op die komende verkiesing, op sekere uitgangspunte wys.


Alle geregistreerde burgers van die land het die reg én die plig om aan die politiek deel te neem. Vir Christene beteken dit nie net om te stem nie, maar ook om op alle vlakke deel te neem aan die politieke gesprek wat die verkiesing voorafgaan. Sulke gesprekke kan daartoe bydra om helderheid oor bepaalde politieke kwessies te verkry.


Die koninkryk van God gaan wyer as die grense van die kerk. Daarom moet Christene binne en buite die politiek regverdigheid teenoor alle mense, ongeag ras, kleur, geloof of geslag, bevorder. Elke stem in die huidige minderheids- of meerderheidspartye, moet daarop aandring. Die ideaal van Suid-Afrika as ‘n nie-rassige land moet gekoppel word aan algemene reg en geregtigheid.


Met regverdigheid as maatstaf beklemtoon ons die volgende:

* Die handhawing van Suid-Afrika as ‘n verklaarde regstaat. Dit beteken die handhawing van die grondwet én die onafhanklikheid van die regbank wat aangewys is om dit toe te pas. Hierdie uitgangspunt word ondermyn as die grondwet en die wette van die land nie op dieselfde manier op alle burgers, bekend en minder bekend, van toepassing gemaak word nie. Regeringslede kan nie met ’n skoon gewete staatkundig lei as hulle nie self die grondwet van die staat en wetsgehoorsaamheid versimboliseer of uitleef nie. Die handhawing van die grondwet is juis een van die belangrikste instrumente wat tans in Suid-Afrika beskikbaar is om regverdigheid aan almal te verseker.

* Omdat die grondwet regverdigheid, vryheid en menswaardigheid aan alle burgers van die land wil verseker, is dit net billik om daarop aan te dring dat alle stemgeregtigde kiesers moet kan stem, ook diegene wat tydelik buite Suid-Afrika verkeer. Ons neem met dank kennis van pogings deur die Onafhanklike Verkiesingskommissie in die verband, maar versoek tog dat teikendatums só gestel en só wyd bekend gemaak word dat soveel as moontlik geregistreerde kiesers hulle stem kan uitbring. 

* Uitskakeling van korrupsie, misdaad en wetteloosheid op alle vlakke, is ‘n voorvereiste vir ‘n regverdige en stabiele samelewing. Die geloofwaardigheid van ‘n regering in ‘n demokratiese staat hang af van sy integriteit en vermoë om te lewer wat hy belowe. Die talle verkiesingsbeloftes van politieke partye oor sake soos effektiewe regering, dienslewering,  veiligheid, onderwys, ekonomie, die bestryding van MIV/VIGS en die bekamping van misdaad moet uiteindelik waar gemaak word as daardie party aan bewind sou kom.  

* Ons bepleit ook politieke verdraagsaamheid in ‘n staat waarin vryheid van spraak en stemreg aan almal gewaarborg word. Vreedsame, vrye politieke prosesse skep ‘n groter moontlikheid om die aandag weg te lei van emosionele drif en fisiese geweld na ‘n regverdige ruimte vir almal. Regverdige verkiesings is slegs moontlik indien dit in ‘n gees van verdraagsaamheid kan plaasvind waar alle politike partye die geleentheid het om hulle saak te stel. Regverdigheid en verdraagsaamheid teenoor almal is die basis waarop almal kan saamwerk vir ‘n beter Suid-Afrika.   

Ons wil alle politieke partye wat aan die komende verkiesing in April in Suid-Afrika deelneem, verseker van ons erns met hierdie verklaring en ons voorbidding dat die Here hulle hierin sal lei voor en na die verkiesing. Ons is ook daarvan bewus dat talle van hulle die uitgangspunte van hierdie verklaring onderskryf. Mag ons getuienis hulle in hulle benadering versterk.   
Na inhoud
Giggel TC "Giggel" \f C \l "1" 
Mammie vat haar 5-jaar oue seuntjie saam bank toe oor ‘n besige etenstyd. Voor hulle in die ry is redelike groot tannie, en te oordeel aan haar netjiese pakkie duidelik ’n besigheidsvrou, kompleet met ‘n pager. Na ’n rukkie kan die laaitie dit nie hou nie en sê kliphard: “Sjoe, die tannie is vet!” Mammie buk af en fluister vir hom om stil te bly. Dit werk vir ’n minuut of drie, toe strek hy sy armpies so wyd uitmekaar en kondig aan: “Ek wed haar stêrre is net só wyd!” Die Tannie onder bespreking kyk om gee vir Boetie ‘n KYK. Net toe sy terugdraai, begin haar pager biep-biep maak. Waarop Boetie skree: “Hardloop! Sy’s nou in reverse!”
Na inhoud
Met Feldstraat-liefde
Die Feldmuis
Kuier ook op ons webblad 
	Het jy ’n bydrae te maak vir Feldmuis? 

	Praat met hom per epos by Feldmuis-interaktief of sms na 081 127 1608. 

	Anonimiteit word gewaarborg vir wie dit verkies.

Die Feldmuis sê…

